
GOUVÈNÈ CUOMO LANSE KANPAY "EXPERIENCE COUNTS" POU EDE VETERAN YO 

KALIFYE POU DJÒB LÈ YO RETOUNEN NAN NEW YORK. 
 

Refòm yo Pral Asire yo Rekonèt Fòmasyon Militè Veteran yo Kòrèkteman 
 

Gouvènè a ap Agrandi Konsèy Eta New York pou Veteran ki Retounen yo, ak Fanmi yo pou Pi Byen Abòde 
Pwoblèm ki Afekte Manm Sèvis yo 

 

Jodi a, Gouvènè Andrew M. Cuomo te anonse yon nouvo aksyon k ap ede asire yo rekonèt eksperyans enpòtan 
ak eksperyans militè espesyalize veterans yo lè y ap fè tranzisyon sou mache travay sivil la. Kanpay 
"Experience Counts" (Eksperyans Konte) Gouvènè a pral fasilite transfè konpetans militè yo nan sektè piblik la 
ak nan sektè prive a. Gouvènè Cuomo te anonse tou agrandisman Konsèy eta pou Veteran ki Retounen yo ak 
pou Fanmi yo, epitou li mande Konsèy la pou jwenn plis fason pou bay kredi pou eksperyans militè kòrèkteman 
sou mache travay sivil la.  

Veteran fòs lame yo resevwa anpil fòmasyon, souvan nan konpetans espesyalize yo mande anpil nan sektè 
piblik la ak nan sektè prive a. Men, yo pa souvan rekonèt fòmasyon veteran yo lè veteran yo kandida pou vin 
gen lisans, diplòm ak sètifikasyon sou mache travay sivil la. Avèk kanpay "Experience Counts" Gouvènè a, 
kounye a ajans eta yo pral idantifye fason New York kapab pi byen rekonèt konpetans ak fòmasyon veteran  
yo genyen.  

Gouvènè Cuomo di konsa, “Lè veteran yo retounen lakay yo nan New York, nou dwe fè tout sa nou kapab pou 
fasilite tranzisyon yo pou yo retounen nan lavi sivil la. Se sa sitou kanpay ‘Experience Counts’ ye, epitou yo 
mete anplas nouvo Konsèy pou Veteran ki Retounen ak pou Fanmi yo ki lanse a pou reyalize objektif sa a. 
Avèk kanpay sa a, nou kapab bay veteran yo kredi yo merite pou fòmasyon militè yo, epitou nou kapab asire 
gouvènman eta a ap travay toutbon yon fason ki efikas sou non yo." 

Kòm yon premye etap nan kanpay “Experience Counts’, Gouvènè a te anonse yon seri refòm pou eta a bay 
lisans ak edikasyon avanse k ap asire yo bay kredi kòmsadwa pou eksperyans militè lè manm sèvis yo retounen 
nan lavi sivil: 

 State University of New York (SUNY) ak City University of New York (CUNY) pral lanse apa 
pwogram "Experience Counts" pou amelyore pwosesis yo pou akòde kredi pou fòmasyon militè. 
Toulède kanpis yo ap aplike nouvo sistèm pou siyale aplikasyon veteran yo ak militè ki aktif nan 
responsablite yo, epitou y ap bay oryantasyon santralize pou ogmante chans pou bay veteran yo kredi 
kolèj pou fòmasyon militè yo gen anvan ak pou travay klas yo. 

 Depatman Veyikil-a-Motè ap fè li pi fasil ak mwen chè pou manm fòs lame ki te gen eksperyans nan 
kondi kamyon ak nan ekipman lou pandan sèvis militè yo pou yo ka jwenn yon lisans chofè komèsyal 
New York. Pou fè sa, depatman an ap anile tès pratik la. 

 Depatman Sante ap pèmèt fòmasyon ak eksperyans militè yo kòm yon enfimyè militè pou konte pou 
sètifikasyon pou èd medikal nan kay ak oksilyè nan kay, jan li fè sa deja pou sètifye yo kòm  
yon paramedikal. 

Gouvènè a te anonse tou agrandisman Konsèy Eta a pou Veteran ki Retounen ak pou Fanmi yo, yon gwoup 
ajans eta ak sivil k ap bay gouvènè a konsèy sou pwoblèm ki afekte manm sèvis New York yo, epitou ki bay èd 
avèk kowòdinasyon efikas sèvis eta a pou veteran yo.  

Manm ki nan Konsèy la kounye a se Direktè Divizyon Afè Veteran, Adjidan Jeneral Divizyon Afè Militè ak 
Naval, Manm Komisyon Depatman Sante, Manm Komisyon Depatman Travay, Manm Komisyon Biwo Sante 
Mantal, ak Manm Komisyon Biwo Sèvis pou Alkolis ak Abi Estipefyan, oswa reprezantan yo. Konsèy la gen 
ladan tou de (2) lòt manm. Se Gouvènè a ki deziyen de (2) manm sa yo. 

Gouvènè Cuomo ap agrandi Konsèy la pou ajoute lòt ajans eta ki ofri sèvis pou veteran yo ak lòt sivil ki gen 
espètiz nan pwoblèm ki afekte veteran yo. Men manm adisyonèl yo: 

 Manm Komisyon Renovasyon Kay ak Kominote, pou ede avèk bezwen lojman ak difikilte veteran ki 
retounen yo genyen. 

 Manm Komisyon Depatman Edikasyon, pou bay èd nan sistèm pou bay kredi pou espesyalite militè yo 
nan metye sivil 

 Prezidan Sosyete Sèvis Edikasyon Avanse (Higher Education Services Corporation), pou bay èd pou 
bezwen bousdetid ak lòt bezwen nan edikasyon avanse 

 Manm Komisyon Depatman Devlopman Ekonomik 
 Direktè Biwo pou Granmoun Aje 
 Yon reprezantan yon òganizasyon ki ofri sèvis sante konpòtmantal pou veteran yo 
 Yon reprezantan yon òganizasyon ki ofri sèvis pou abi estipefyan pou veteran yo 
 Yon akademik ki espesyalize nan Afè Veteran 

Gouvènè a mande Konsèy la pou travay avèk tout ajans eta yo pou detèmine kijan eta a kapab bay rekonesans 
ak kredi pidevan pou fòmasyon ak eksperyans militè yo, sitou nan pwogram pou bay lisans ak pwogram pou 
bay kredi nan edikasyon. 

Majò-Jeneral Patrick Murphy, Adjidan Jeneral New York, di konsa, “Kanpay ‘Experience Counts’ Gouvènè 
Cuomo se yon ekselan fason pou bay veteran nou yo kredi kòrèkteman pou fòmasyon espesyalize yo ak pou seri 
konpetans inik yo. Answit, aksyon Gouvènè a pou relanse ak agrandi Konsèy pou Veteran ki Retounen ak pou 
Fanmi yo se yon lòt prèv devouman li pou manm sèvis noun yo." 

Direktè pwovizwa Divizyon Afè Veteran, Bill Kraus, di konsa, "Mwen bat bravo pou Gouvènè Cuomo pou 
apwòch bon sans li pou fè gason ak fanm brav sa yo resevwa rekonesans ak sètifikasyon yo genyen. Avèk 
nouvo kanpay sa a, manm sèvis nou yo pral pi byen ekipe pou jwenn djòb ki pee byen, epitou pou yo retounen 
nan lavi sivil." 

Chanselye SUNY, Nancy L. Zimpher di konsa, "Li vrèman lojik pou veteran ki retounen yo resevwa rekonesans 
yo genyen pandan sèvis yo pou peyi nou, epitou nou bat bravo pou Gouvènè a pou kanpay ‘Experience Counts’ 
li a. Li trè enpòtan pou veteran yo resevwa bon jan opòtinite pou yo retounen sou mache travay eta a lè y ap fè 
tranzisyon pou retounen nan lavi sivil. SUNY fyè pou asosye avèk Gouvènè Cuomo pandan n ap chèche bay 
tout veteran yo fason pou yo jwenn edikasyon avanse ak travay.” 

Chanselye CUNY Matthew Goldstein di konsa, “CUNY kontan anpil pou patisipe nan kanpay ‘Experience 
Counts’ Gouvènè Cuomo pou ofri veteran New York yo kredi yo genyen nan fòmasyon militè yo. Aksyon 
apwopriye sa a pral kontribiye anpil nan ede veteran yo ak fanmi yo, epitou CUNY fyè pou patisipe ladan." 

